. Nahum
Bau Pato Adroi

Hiniq wa Bau Xém Da Sech:

Hiniq Nahum i hiniq: “Along”. Jo 'bai hanam
da Jona, Jan Ni-ni-we khoi cadac déh manoh
broq tbiqg, €h biac hadrah raliang piang jah rong
do. Uh dunh dang leq atiq ca aih jan Ni-ni-we
tawih broq biac ngang du, broq biac diq jaq
'meq 'mac, wa manoh cateh.

Mangai Achih wa Hanam Achih:

Nahum rih 06i ta phoq Encét, mahaq uh 'ni aih
noileq. Ta dig 3 'nat Nahum anoi 'noh bau adroi
biac tacro da phoq Ni-ni-we khoi loh hanam 612
A.C. 'Mang aih, Nahum khoi jah anoi 'noh bau
aih ta'ne hanam 663-612 A.C.

Bau Anot:

Bau yi nhet diq, aih biac hadrah da Boc Plinh
taiq biac padit padiang wi broq, biac cuh waiq
dua 'mu, wa biac broq ngang du. Diac lem jang
wa ta-atoq da Boc Plinh jah ta'’bléq. Diac leq
ngang du eh joq 'nang tacro, tiah ca Diac A-si-
ri. Nahum pat6 'noh Diac Boc Plinh ma i cwiang
itai dig dong.

Rim 'Nat:

1. Can noih da Boc Plinh tajraq hlai ca Ni-ni-
we: 1:1-15

2. Ni-ni-we tacro: 2:1-13

3. Nan xa ca Ni-ni-we:3:1-19

Boc Plinh Lem Linh Diq Jaq
1 Bau Chuaq genh trap ca Ni-ni-we. CO6 Sech
achih hlai biac mahno hnoq ca Nahum, mangai
Encot.
2 Chuaq Boc Plinh loq tarénh wa jéh chao;
Chuaq Haq Yiang jéh chao wa binh can noih
xrong.
Chuaq jéh chao 'bai mangai tajraq hlai ca Haq,
wa noih ca mangai tagit ca Haq.
3 Chuaq x0i ndih wa i cwiang can;
mahaq Haq uh jo leq uh baxa mangai i tbiq.
Trong lam da Chuaq 0i ta cayeo wawenh wa
bahut,
'bai yuc aih blo ti jenh Hagq.
4Haq lech ca diac raxiq broq diac raxiq loh croh;
Haq broq diac crong xot.
Basan wa Catmén diq croh dong;
riang long ta wang Liban hadai loh ca honh.
> 'Bai wang tadroq taiq nen Hagq,
'bai go hech hoch;
pli taneh wa crong taneh xam jan ma 0i ta crong
taneh
diq yuq cre.
6 Cabd drang yong jo can noih da Haq?
Cabd drang yong jang can noih cheo da Haq?
Can noih Haq ta-uc loh tiah ca unh;
'bai hmu 'biq padah enh ngia ca Haq.

7 Chuaq joq 'nang lem linh,
Haq d6n hagao ta hi ranac,
wa canao loq ca 'bai mangai canom ca Haq.
8 Haq am diac can raliang dac noi 6i wi,
wa hnan dac mangai

ma tagit ca Haq mut ta biac clam cléiq.
9 Pi hatinh broq biac leq tajraq hlai ca Chuaq,
Haq raliang dac dig dong;
biac xalep pi truh hom yang baiq.
10 Mangai git Haq cram tiah ca hila raxu,
wa tawo tawuang tiah ca mangai bu,

éh 'big unh cheo dac tiah ca hri ta dung
tamang.

11 Enh noi ih loh moiq ngai padim tinh trong du
doiq tajraq hlai ca Chuaq,
mangai tah bau ngang du.
12 Mahaq Chuaq doi:
“'Nhac ca wi haq bac wa déh,
eh x0q 'biqg jéh dac dong loh ca hu hnhung.
0 jan Au, mhac ca Au khoi doiq ca pi xa camaih,
pang co pi pi xa camaih hom.
13 Manaiqg Au goh dac long ech wi haq khoi enh
b1,
wa hrat dac caxi ma cat pi.”

14 Chuaq doi bau co6 ca linh A-si-ri:
“Pipiica con xau doiq broq noi.
Au raliang dac dua 'mu pung padi,
du(i";l ‘mu tuh khoi enh hnem tadreo can kiac
a pi,
Au broq ralung doiq catuh pi,
taiq pi diq jaq ramot.”

15 Co, ta 'bai bbi wang
i teo jenh da 'bai mangai 'rang bau lam truh
hatinh,
_aih bau lem wa anoi 'noh biac catém!
O Juda, broq 'bai 1é beq,

am déh bau waiq xin beq;
ma jah 'mang aih mangai ngang du pi lam lan pi
hom,
wi haq khoi cachit dong.

2
Ni-ni-we 'Biq Jéh Dac
1 O0i Ni-ni-we, mangai broq raliang khoi truh
tajraq hlai ca ih;
weq don haninh,
rap trong lam,

rit caxi 'nam,
gop deh 'bai linh beq!

2 Ma jah 'mang aih Chuaq padon broq hlai biac
'ngah ngai da Jacop,
biac ngah ngai da Is-ra-én,
'nhac ca 'bai mangai broq raliang khoi raliang
dac jan Au,
wa khoi raliang dac 'bai hamenh nho da wi
haq.

3 Khian 'bai linh da wi haq nhum goh,
'bai linh da wi haq caxunh eo goh ngui;
ta hi 'moh linh,
'bai xé tajeh da haq ca-ah tiah ca unh,
chang jaoq khoi tajoi 'moi hi padon tajéh
poh.
4'Bai xé axéh padon tajéh cadau jap jia ti trong
phoq,
cadau lam cadau hlai ta 'bai xan rung,
wi haq 'ngah tiah ca 'bai hadreo
unh renh tiah ca camlet!

> Haq hmang hlai deh ca 'bai mangai déh tanuq
da hagq,
wi cadiang lam mahaq catodih;
cadau truh ti panat phog,
doiq yong ta'bléq.
6'Bai 'mang tat diac diq 'biq tapeh dong,
wa hnem bua raliang ralac dong diq?
7 Phog Ni-ni-we 'biq wi yoc dong cung hang
wa 'big nmong lam khoi déh ca Diac;
'bai mangai cadri ma patih ca haq tuc deh rada,
hrang tiah ca chim tru hnem.
8 'Nhac ca phog Ni-ni-we khoi dunh tiah ca 'bau
can i diac bac,
mahaq manaiq jan da haq cadau mot.
'Nhac ca i bau creo doi:
“Yong jang 'mat raq, yong jang 'mat raq
Mahaq uh i ca cab6 wih hlai!
9 Ta'miaq yoc wang,
ta'miaq yoc 'bac beq;
ma jah 'mang aih wi haq bac cung hang canaq
'bac,
dahweéq canaq 'bac bac pi nui ren.
10 Wi haq khoi 'biq raliang wa 'biq tablah!
Manoh wi haq hech hoch; cucrang wi haq
tahatugq;
ca'nam loh ca jiq hadro bah boi.

”
!

11 Cop baco hlari manaiq ta leq,
noi con baco hlari acaq, noi baco hlari calo,

baco hlari cadri lam hlai,
noi con baco hlari baxuh ma uh loq yuq cre

ca cabd manaiq ta leq?
12 Baco hlari cal6 hich hanum deh ca con,

rup hanum ca baco hlari can,
cop haq binh ca dahweq caq,
pu haq binh ca hanum haq rup jah.

13 Chuaq ma weq diq ca 'binh plinh doi:
“CO, Au tajraq hlai ca ih.
Au buh dac xé tajéh ih ta unh,
chang jah 16n 'bai baco hlari radam da ih;
'Bai hanum ih ma ahlai Au raliang dac diq,
wa 1h pi jah tang bau da 'bai mangai
‘rang bau hom”.

3

Ni-ni-we 'Biq Raliang Pac
I Nan xa am ca phoq khoi broq ta-uic ca mahem!
Haq binh haluih biac 'nut wa ngang du,
binh haluih nge tablah,
tah yot mahaq uh loq binh.
2 Atéh caxi long roi,
atéh blénh xé tagruang;
axéh clong déh,
wa atéh xé axéh cadau renh.
3 Linh coi axéh glam truh;
chang chah ca-ah, jaoq ngah camla.
Mangai cachit bac 1u;
hanang binh ca ha'nguc,
bac diq jaq!
Wi lam catdih ca mangai cachit!
4 Ni-ni-we, haq mangai cadri tango anang,
mangai broq di lem hadro,
lem chac wa rabiaq ca broq biac aih;
haq pado bac diac xam biac tango anang da hagq,

wa padé bac jan nho broq pajau can kiac da
haq.

5 Chuaq ma weq diq ca 'binh plinh doi:
“Co, Au tajraq hlai ca ih;
Au l1éh dac eo yoh ih, hnhe biac rahong ih ca 'bai
tamoi 'moiq hnoq,
wa pa'noh biac camaih da ih ca 'bai Diac
noiq ngan.
6 Au hwenh biac padruh da ih enh 'nheq ca cla

10,
broq ih loh ca 'meq 'mac,
broq ca phu crong do.
7]0 aih, cab6 hnoq dig wia hangai wa doi:
‘Ni-ni-we khoi raliang piang! Cabd 'noh deh
manoh xa-0ch ca haq?’
Au chaq ta leq jah i 'bai mangai along ih?”

8 Th enh lem yi hnao ca No-a-mon,
aih phoq 06i ti kenh crong diac Ninh,

1 diac 0i dudan broq pagia,
wa diac raxiq broq li ca haq 'moh?

9 F-thi-6-bi wa Aicap aih padren déh da hagq.
Put wa Libia aih mangai jup hagq.

10 'Nhac ca 'mang aih, haq x6g khoi 'biq rup
nong khoi deh ca taneh cla; 'biq rup 'nong
lam broq hapong;

'bai con 'yoh da haq x6q 'big wi hwenh rapat
padah dac ti b6i hmu ti trong

noi halah piq da 'bai phog.

Wi paih panaih axong ca dabau 'bai mangai i

'bang,

wa 'bai cwan can diqg 'big xrinh xam caxi
. mem.
11Th hadai 'mang aih, ih tiah ca mangai bu chaq
noi mot,
chaq noi cajap doig mot enh mangai ma
tagit.

12Diq déng 'bai don 1i da ih
tiah ca pli poc khoi dum,
jo long 'biq ra'nhun éeh pli taclih mut
ta hacung mangai enh caq haq.
13 Co, linh da ih diq
tiah ca mangai cadril.
'Bai 'mang phoq da Taneh Diac ih péh rung am
ca 'bai linh ma tagit ca ih mut;
unh khoi cheo dac 'bai caléh clong 'mang
ngo phoq!

14 Goch diac beq haniuq ca jo 'big wi dudan,
broq hagao hlai pagia li.

Yo6c taneh nhin,
broq hlai noi broq gech!

15 Ta aih unh x6q jah cheo ih, chang jah jéh dac

1n;
haq 10n ih tiah ca lip tuc caq 'mau,
pabac tam linh 'mang ca lip tuc beq,
pabac tam linh 'mang ca lip tuc binh halau!
16 Th khoi bac tam mangai padro
bac yi hnao ca haldng ta plinh;
mahaq diq dong
tiah ca lip tuc cap raliang dac dong hi khoi
pan lam dac.
17'Bai linh da ih bac tiah ca lip tuc,

'bai cwan da ih bac tiah ca lip tuc jrap ti
pagia jo hi plinh hangeo,
truh jo mat mahi toc, haq hnhung dong,
uh 'ni ca haq lam ta leq.

18 O blia A-si-ri, 'bai mangai aban da ih khoi cui!
'Bai mangai gu craq da ih khoi padai;
jan 1h khoi lam lac ta 'bai bdi wang,
uh i ca cabd gop wi haq hlai.
19 Teo habau ih pi nui jah ha'naoq, teo habau ih
hlac hrin;
mangai hi tang biac ih, wi tep ti ca ih;
taiq khoi dunh,
uh i cabd jah claih ca biac ngang du da ih!

